
MEVA-SABZAVOT MAHSULOTLARI QO‘SHILGAN 

QIYMATINI OSHIRISH JARAYONIDA “COLD 

CHAIN” INFRATUZILMASINING ILMIY-NAZARIY 

ASOSLARI 
Saidova Gulnoza Tulkunovna 

 

НАУЧНО-ТЕОРЕТИЧЕСКИЕ ОСНОВЫ 

ИНФРАСТРУКТУРЫ ХОЛОДИЛЬНОЙ ЦЕПИ В 

ПРОЦЕССЕ ПОВЫШЕНИЯ 

ДОПОЛНИТЕЛЬНОЙ СТОИМОСТИ 

ФРУКТОВОЙ И ОВОЩНОЙ ПРОДУКЦИИ 
Саидова Гульноза Тулкуновна 

 

SCIENTIFIC AND THEORETICAL BASIS OF 

COLD CHAIN INFRASTRUCTURE IN THE 

PROCESS OF INCREASING THE ADDITIONAL 

VALUE OF FRUIT AND VEGETABLE PRODUCTS 
Gulnoza Tulkunovna Saidova 

 

Received: January 12, 2026 Revised: January 16, 2026 Accepted: January 21, 2026 Published: February 1, 2026 

 

Annotatsiya: Mazkur maqolada meva-sabzavot mahsulotlarining qo‘shilgan qiymatini oshirishda cold chain 

(sovuq logistika zanjiri) infratuzilmasining o‘rni va ahamiyati tadqiq etilgan. Maqolada meva-sabzavot mahsulotlarini 

еtishtirishdan to iste’molchiga еtkazib berishgacha bo‘lgan jarayonlarda haroratni nazorat qilish tizimlarining 

iqtisodiy samaradorligi tahlil qilindi. Natijalarga ko‘ra, cold chain infratuzilmasini joriy etish mahsulot yo‘qotishlarini 

kamaytirish, saqlash muddatini uzaytirish va eksport salohiyatini oshirishga xizmat qiladi. 

Kalit so‘zlar: meva-sabzavot, qo‘shilgan qiymat, cold chain, logistika, saqlash, eksport. 

Аннотaция: В данной статье рассматривается роль и значение инфраструктуры холодовой цепи в 

повышении добавленной стоимости фруктов и овощей. Анализируется экономическая эффективность систем 

контроля температуры в процессах обработки фруктов и овощей от выращивания до доставки потребителю. 

Согласно результатам, внедрение инфраструктуры холодовой цепи способствует снижению потерь 

продукции, продлению срока хранения и увеличению экспортного потенциала. 

Ключевые слова: фрукты и овощи, добавленная стоимость, холодовая цепь, логистика, хранение, 

экспорт. 

Abstract: This article examines the role and importance of cold chain infrastructure in increasing the added 

value of fruits and vegetables. It analyzes the cost-effectiveness of temperature control systems in fruit and vegetable 

processing, from cultivation to delivery to the consumer. The results suggest that the implementation of cold chain 

infrastructure reduces product loss, extends shelf life, and increases export potential. 

Keywords: fruits and vegetables, added value, cold chain, logistics, storage, export. 
 

▪ KIRISH  

Ma’lumki, mamlakatimiz aholisini oziq-ovqat 

mahsulotlari bilan ta’minlashda meva va sabzavotchilik 

sohasini o‘rni kattadir. Shu asosda qishloq xo‘jaligida 

meva va sabzavot еtishtiruvchi fermer xo‘jaliklari 

faoliyatini yanada takomillashtirish maqsadida 2019 yil 

11 dekabrda O‘zbekiston respublikasi Prezidentining 

“Meva-sabzavotchilik  va uzumchilik tarmog‘ini yanada 

rivojlantirish, sohada qo‘shilgan qiymat zanjirini 

https://ojs.kstu.uz/index.php/ej
https://doi.org/10.70769/3030-315X.II.1.1.2026.10

yaratishga doir qo‘shimcha chora-tadbirlar to‘g‘risida”gi 

PQ-4549-son qarori qabul qilindi[1]. Ushbu qarorda 

keltirilgan vazifalar bugungi kunda qishloq xo‘jaligida 

2019 yil 11 dekabrda O‘zbekiston Respublikasi 

Prezidentining “Meva-sabzavotchilik va uzumchilik 

tarmog‘ini yanada rivojlantirish, sohada qo‘shilgan 

qiymat zanjirini yaratishga doir qo‘shimcha chora-

tadbirlar to‘g‘risida”gi PQ-4549-son qarori meva va 

sabzavot еtishtiruvchi fermer xo‘jaliklari tashkiliy-

iqtisodiy mexanizmlarini takomillashtirish asosida larda 

boshqaruvning eng zamonaviy usullarini qo‘llash, 

еtishtirilayotgan mahsulotlar hajmini ko‘paytirish va 

sifatini xalqaro  talablarga  moslashtirish  bilan bog‘liq 

masalalarni qamrab olgan. 

Bugungi kunda qishloq xo‘jaligi mahsulotlarini 

qayta ishlash va saqlashda innovatsion yondashuvlarni 

joriy etish global ahamiyat kasb etmoqda. Ayniqsa, 

meva-sabzavot mahsulotlari tez buziladigan tovarlar 

qatoriga kirib, ularni samarali saqlash va еtkazib berish 

tizimini rivojlantirish dolzarb hisoblanadi. 

Cold chain infratuzilmasi mahsulotni yig‘ib olish, 

saralash, saqlash, tashish va sotish bosqichlarida optimal 

harorat rejimi saqlanishini ta’minlaydi. Bu esa mahsulot 

sifatini yo‘qotmasdan bozorga еtkazish va uning 

qo‘shilgan qiymatini oshirish imkonini beradi. 

▪ ADABIYOTLAR TAHLILI 

Rivojlanayotgan mamlakatlarda meva-

sabzavotlarning 40% gacha qismi sovutish tizimi yo‘qligi 

sababli iste’molchiga еtib bormay nobud bo‘ladi. Bu 

nafaqat oziq-ovqat yo‘qotishi, balki fermerlarning 

potensial daromadining to‘g‘ridan-to‘g‘ri boy 

berilishidir. Sovutish zanjirini rivojlanayotgan 

mamlakatlar iqtisodiyoti uchun “eng yuqori rentabelli 

investitsiya” deb hisoblaydi, The Postharvest Education 

Foundation asoschisi Liza Kitinoja [2]. 

Joshi va boshqalar sovutish zanjirining logistik va 

iqtisodiy integratsiyasini tadqiq qilib, Cold Chain 

mahsulotga ikki turdagi iqtisodiy qiymat qo‘shadi: vaqt 

bo‘yicha qiymat (mahsulotni mavsumdan tashqari vaqtda 

sotish imkoni) va makon bo‘yicha qiymat (mahsulotni 

sifatini buzgan holda uzoq masofadagi qimmat 

bozorlarga еtkazish) deb hisoblaydilar [3]. 

Н.S.Murodova va boshqa mahalliy iqtisodchilar 

meva-sabzavotchilikda qo‘shilgan qiymat zanjirini 

faqatgina klaster usulida sovutish zanjiri bilan 

integratsiya qilish orqali samaradorlikka erishish 

mumkinligini ta’kidlaydilar. 

Sovutish infratuzilmasi tarqoq bo‘lmasdan, 

yagona logistik markazlarda jamlanishi “miqyos 

iqtisodiyoti” effektini beradi va mahsulot tannarxini 

pasaytiradi [4]. 

B.T.Salimov va uning hamkasblari mahsulotning 

raqobatbardoshligini oshirishda Cold Chain tizimining 

rolini iqtisodiy jihatdan asoslab berishgan. O‘zbekiston 

meva-sabzavotlarining tashqi bozorlardagi narxi 

mahsulotning sifatli sovutilish darajasiga to‘g‘ri 

proporsionaldir. Sovutish zanjiriga kiritilgan 

investitsiyalar eksport geografiyasini kengaytirishga 

(masalan, Rossiyadan Yevropa yoki Janubi-Sharqiy 

Osiyoga) imkon beradi [5]. 

▪ TADQIQOT METODOLOGIYASI 

Maqolada ilmiy abstraksiyalash, tizimli tahlil, 

omilli tahlil, statistik tahlil, qiyosiy tahlil, ma’lumotlarni 

guruhlash, ekonometrik modellashtirish, taqqoslash 

usullaridan keng foydalanilgan. 

▪ TAHLIL VA NATIJALAR 

Bugungi kunda meva-sabzavot mahsulotlari 

qishloq xo‘jaligining eng muhim tarmoqlaridan biri 

hisoblanadi. Aholini sifatli oziq-ovqat bilan ta’minlash, 

eksport salohiyatini oshirish va ishlab chiqaruvchilar 

daromadini ko‘paytirishda ushbu mahsulotlarning 

qo‘shilgan qiymatini oshirish alohida ahamiyat kasb 

etadi. Bu jarayonda Cold Chain (sovuq zanjir) 

infratuzilmasini takomillashtirish hal qiluvchi omillardan 

biri hisoblanadi [6]. 

Qo‘shilgan qiymat — bu mahsulot ishlab 

chiqarish, saqlash, qayta ishlash, qadoqlash va 

iste’molchiga еtkazib berish jarayonlarida yaratilgan 

qo‘shimcha iqtisodiy qiymatdir. Meva-sabzavot 

mahsulotlarida qo‘shilgan qiymatni oshirish, avvalo, 

mahsulotning sifati, saqlanish muddati va bozorbopligiga 

bog‘liq. 

Cold Chain infratuzilmasi deganda mahsulotni 

yig‘ib olish paytidan boshlab, uni saqlash, tashish, qayta 

ishlash va iste’molchiga еtkazib berishgacha bo‘lgan 

barcha bosqichlarda belgilangan harorat rejimi 

saqlanadigan tizim tushuniladi. U quyidagi asosiy 

elementlarni o‘z ichiga oladi: 

• sovutkichli omborlar; 

• maxsus sovutkichli transport vositalari; 

• saralash va qadoqlash markazlari; 

• zamonaviy logistika tizimlari. 

Tadqiqot natijalari shuni ko‘rsatdiki: 

*cold chain infratuzilmasi joriy etilmagan holatda 

meva-sabzavot mahsulotlarining yo‘qotish darajasi 20–

30% ni tashkil etadi; 

*sovuq saqlash omborlari va refrijerator 

transportlardan foydalanish orqali yo‘qotishlar 5–10% 

gacha qisqaradi; 

*mahsulotlarning saqlash muddati o‘rtacha 2–3 

barobarga uzayadi; 

*eksportbop sifat ko‘rsatkichlari yaxshilanib, bozor 

narxi oshadi. 

Natijada, cold chain infratuzilmasi mahsulotning 

umumiy qo‘shilgan qiymatini sezilarli darajada oshiradi. 

Olingan natijalar shuni ko‘rsatadiki, cold chain 

infratuzilmasini rivojlantirish qishloq xo‘jaligi sohasida 

barqaror iqtisodiy o‘sishni ta’minlaydi. Ayniqsa, 

eksportga yo‘naltirilgan meva-sabzavot mahsulotlarida 

xalqaro standartlarga javob berish uchun harorat nazorati 

muhim omil hisoblanadi. 

Shu bilan birga, cold chain tizimini joriy etish 

yuqori investitsiya talab qiladi. Ammo uzoq muddatli 

iqtisodiy samara, mahsulot sifatining saqlanishi va bozor 

imkoniyatlarining kengayishi bu xarajatlarni oqlaydi. 

▪ XULOSA VA TAKLIFLAR  

Xulosa qilib aytganda, meva-sabzavot 

mahsulotlarining qo‘shilgan qiymatini oshirishda cold 

chain infratuzilmasini takomillashtirish muhim strategik 

yo‘nalish hisoblanadi. Ushbu tizimni rivojlantirish orqali 

mahsulot yo‘qotishlari kamayib, raqobatbardoshlik va 

eksport salohiyati oshadi. Demak, meva-sabzavot 

mahsulotlarining qo‘shilgan qiymatini oshirishda Cold 

Chain infratuzilmasini takomillashtirish strategik 

ahamiyatga ega. Sovuq zanjirning barcha bo‘g‘inlarini 

uyg‘un ravishda rivojlantirish orqali mahsulot 

yo‘qotishlari kamayadi, sifat yaxshilanadi va bozorda 

raqobatbardoshlik ortadi. Shu sababli, Cold Chain 

infratuzilmasiga investitsiyalar kiritish qishloq 

xo‘jaligini barqaror rivojlantirishning muhim sharti 

hisoblanadi. 

